
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	17-08-2023թ.

	
	01/34-2/16244-2023

	
	Ի լրումն մեր 28.06.2023թ. N 01/34-2/12901-2023 գրության և ուսումնասիրելով Ձեր 10.08.2023թ. N ՆՄ/ԱՄ-2/19877-2023 գրությամբ ներկայացված՝ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը՝ հայտնում ենք հետևյալը.
Հաշվի առնելով, որ ՀՀ կառավարության 14.05.2020թ. N 968-Լ որոշմամբ հաստատված՝ Երեխա ունեցող ընտանիքների բնակարանային ապահովության պետական աջակցության 2020-2023 թթ. ծրագրերի շրջանակներում 2023 թվականի 3-րդ եռամսյակում ֆինանսական աջակցություն տրամադրելու համար լրացուցիչ 450.0 մլն դրամի հատկացումը, ՀՀ կառավարության պահուստային ֆոնդի փոխարեն, առաջարկվում է իրականացնել ՀՀ աշխատանքի և սոցիալական հարցերի նախարարությանը հատկացված միջոցների հաշվին՝ ուստի բովանդակային առումով առարկություններ չունենք:
Սակայն, հարկ ենք համարում տեղեկացնել նաև, որ նախկինում Ձեր կողմից ներկայացված մի շարք այլ նախագծերով արդեն իսկ 301.2 մլն դրամի չափով նվազեցումներ են կատարվել «1011. Անապահով սոցիալական խմբերին աջակցություն» ծրագրի «12001. Ընտանիքի կենսամակարդակի բարձրացմանն ուղղված նպաստներ» միջոցառման համար նախատեսված բյուջեից, և այդ առումով խնդրում ենք պարզաբանել՝ արդյո՞ք նախագծով առաջարկվող 450.0 մլն դրամի չափով հերթական վերաբաշխումը չի հանգեցնելու մինչև ընթացիկ տարեվերջ միջոցառման գծով լրացուցիչ ֆինանսական միջոցների ներգրավման անհրաժեշտությանը: 

	














 






 




 




Ընդունվել է ի գիտություն:

«12001. Ընտանիքի կենսամակարդակի բարձրացմանն ուղղված նպաստներ» միջոցառման նվազեցումները պայմանավորված են սայս պահի դրությամբ վարչարարության իրականացման արդյունքներով շահառուների թվի նվազման հետ։ Նվազեցումները կատարվել են չափավոր՝ համապատասխան հաշվարկներից հետո՝ կանխատեսելով 2023 թվականի հոկտեմբերի 1-ից (ՀՀ կառավարության ծրագրի պահանջ է՝ 4.6-րդ կետի 2-րդ պարբերություն և ՀՀ կառավարության միջոցառումների ծրագրի 8.2 կետ) ընտանիքների անապահովության գնահատման նոր համակարգի ներդրման հանգամանքը, որի պարագայում վերջին եռամսյակում տեղի է ունենալու շահառուների թվի փոփոխություն և նպաստի վճարման համար անհրաժեշտ ֆինանսական միջոցների աճ, բայց ոչ ավելի քան ՀՀ պետական բյուջեով նախատեսված գումարը։ Ըստ այդմ՝ ծրագրի հետագա իրականացման նպատակահարմարության մասին խոսք լինել չի կարող, քանի որ այն ուղղված է աղքատության հաղթահարմանը, իսկ 2023 թվակին հոկտեմբերի 1-ից՝ ՀՀ կառավարության ծրագրով նախատեսված՝ ծայրահեղ աղքատության վերացմանը։



